
ОМӮЗИШИ ХУСУСИЯТҲОИ ФАРҚКУНАНДАИ ФЕЪЛ ДАР ЗАБОНҲОИ АРАБӢ ВА ФОРСӢ 
Дар рафти омӯзиши забони арабӣ ва форсӣ, пеш аз ҳама ба ҷиҳатҳои фарқкунандаи он  бояд аҳамият дод, то ин ки хонанда ба зуд аз худ кардани он муяссар гардад, вагарна минбаъд сарфаҳм рафтани дарс барои ӯ душвор мегардад.  Яке аз хусусиятҳои фарқкунандаи рамматикаи забони арабӣ аз он иборат аст, ки ба се қисм ҷудо карда шудааст: исм, феъл ва ҳарф. Ба гурӯҳи исм калимаҳое дохил гардидаанд, ки дорои маънои мустақил мебошанд, аз қабили исм, сифат, шумора, ҷонишин, зарф, масдар (номи ҳаракат), сифати феълӣ ва ғайра. 

Инчунин, таъкид бояд намуд, ки калимаҳое, ки ба гурӯҳи исм дохиланд, бар хилофи забони форсӣ ба ҷинсҳои мардона ва занона тақсим мешаванд, ки ин чиз дар забони форсӣ вуҷуд надорад. Шумораҳо низ дар навбати худ ба танҳо, дутоӣ (ҷуфт) ва ҷамъ ҷудо мешаванд. Шумораи дутоӣ хоси забони арабӣ буда, дар дигар забонҳо дучор намешавад. Дар забони ҳозираи гуфтугӯии арабӣ истифодаи шумораи дутоӣ қадре маҳдуд гардидааст, он ба таври васеъ истифода намегардад. Дар ин чиз таъсири забонҳои аврупоӣ, аз ҷумла англисӣ ҳис карда мешавад, зеро дар забони англисӣ низ шумораи дутоӣ мавҷуд нест. 
Дар калимасозии арабӣ дар асоси вазнҳои муайян сохтани он мавқеъи асосиро ишғол менамояд. Ҳамин ҳолат ҳам дар исмҳо ва ҳам дар феълҳо ба мушоҳида мерасад. Дар баробари сохтани калимаҳо бо роҳи муқаррарии он, яъне илова кардани пешванду пасвандҳои гуногун, ҳамчунин усули шикастаи калимасозӣ, ё ин ки таксир муҳим мебошад. Дар усули мазкур ҳарфҳои ёрирасони калимасоз на танҳо ба берун аз калима, балки ба дохили он низ дар мавридҳояш илова карда мешавад, ки ин низ хоси забони арабӣ аст. 
Чунонки таъкид гардид, калимаҳое, ки маънои мустақил надоранд ва танҳо бо исм ё феъл якҷоя омада, маънои онро пурра мегардонанд, ба гурӯҳи ҳарф, яъне калимаҳои ёридиҳанда дохил гардидаанд, ки ин қисми аз ҳама хурди ҳиссаҳои нутқро ташкил медиҳад. Аз ҷумлаи чунин калимаҳо метавон артикли муайянии “Ал”, ки дар танҳоӣ ягон маъноеро ифода намекунад, инчунин, пешояндҳо, пайвандаки пайвасткунанда, нидо ва ғайраро номбар кардан мумкин аст. 
Қисми аз ҳама калонтарин ҳиссаҳои нутқ дар забони арабӣ феъл ба шумор меравад. Феъл дорои маънои мустақил буда, аз исм бо он фарқ мекунад, ки ҳаракат, ҳолат ё ягон амали предмет ё шахсро ифода мекунад. Он азмонҳои гузашта, ҳозира ва оянда, инчунин, феъли фармоиш (амр)-ро низ доро буда, дар ҳамин се забон тасриф мешавад. Дар рафти тасрифи феълҳо бошад, албатта ба ҷинсҳои мардона ва занона, шумораҳои танҳо ва ҷуфт, инчунин, шумораи дутоӣ мувофиқ намудани он зарур мебошад. Агар дар забони форсӣ фақат шумораҳои танҳо ва ҷуфт вуҷуд дошта бошанд, дар забони арабӣ боз шумораи дутоӣ низ илова мешавад, ки ин чиз дар феълҳо ҳам мавҷуд мебошад.
Ҷиҳати дигари калонтарини фарқкунандаи феълҳои арабӣ ин дар феълҳо мавҷуд будани навъҳо, ё ин ки бобҳои феъл мебошад. Забоншиносон, асосан 15 навъи феълро дар забони арабӣ ҷудо кардаанд, ки аз онҳо 10-тоаш серистеъмол буда, донистан ва омӯхтани донишҷӯён ҳатмӣ мебошад. 

Ҳар кадом боби феъл дар баробари намуди муайян, боз намуди маҷҳул (номаълум) –ро низ дорад, ки ҳатман шакли тасрифии он омӯзонида мешавад. 

Боби I феъл  дар замони гузашта ба воситаи вазнҳои “ФаЪаЛа”, “ФаЪуЛа”, “ФаЪиЛа” сохта мешавад ва аз ҷиҳати ифодаи маъно монда ё гузаранда шуда меояд. Феълҳое, ки дар асоси вазни “ФаЪуЛа” сохта шудаанд, фақат монда, феълҳои шаклҳои боқимонда бошад, ё монда, ё ин ки гузаранда шуда омада метавонанд. Масалан: 

ЗаҲиКа – хандидан (хандид)  - монда;
ЪаЛиМа – донистан (донист) – гузаранда;

ЗаҲаБа – рафтан (рафт) – монда. 

Барои ба сиғаи маҷҳул баргардондани феъли замони гузашта вазни ФуЪиЛа истифода мегардад, яъне дар ҳамаи се ҳолат ҳам, ҳарфи якум замма ва ҳарфи дуюм касра мегирад.  Чунончи:

КаТаБа – навишт  //  КуТиБа – навишта шуд;

ҲаСуНа – беҳтар шуд  // ҲуСиНа – беҳтар карда шуд;

ШаРиБа – нӯшид  //  ШуРиБа – нӯшонда шуд.

Боби II феъл ба воситаи ташдид гирифтани ҳарфи дуввуми феъли боби I ҳосил карда мешавад ва дар асоси вазни ФаЪЪаЛа сохта мешавад. Маъноҳое, ки боби II феъл ифода мекунад, асосан инҳоанд:

1) Амали иҷрошударо пурқувват менамояд:

ЗаРаБа – задан  //  ЗаРРаБа – сахт задан;

КаСаРа – шикастан  //  КаССаРа – шикаста майда кардан.

2) Феъле, ки дар боби I шакли мондаро ифода мекард, дар навъи дуюм ба гузаранда табдил меёбад:

ФаРаҲа – хурсанд шудан  //  ФаРРаҲа – урсанд кардан;

ЪаЛиМа – донистан  //  ЪаЛЛаМа – донондан, ёд додан. 

3) Ҳисобидан, гумон кардан, ё ин ки нисбат додан ба асли феълро ифода мекунад:

КаЗаБа – дурӯғ гуфтан  //  КаЗЗаБа – дурӯғ ҳисобидан. 

4) Монанд намудан ба он предмете, ки исм номи онро дорад:

ҲаҶаРун–санг  //  ҲаҶҶаРа – ба санг табдил додан.

Ҳангоми ба зонандагон ёд додани бобҳои феъл, муштаққоти он, яъне лексикологияи ҳар як боб, аз ҷумла замони оянда, ҳозира–оянда, исми феълӣ, сифати феълии тарзи фоъилӣ, сифати феълии тарзи мафъулӣ, масдарҳо ва ғайраро бо мислоҳо фаҳмонидан зарур мебошад. Азбаски чунин бобҳо дар забони форсӣ вуҷуд надоранд, бештар бо мисолҳо фаҳмондани он ҳатмӣ мебошад, то ин ки хонанда онро беҳтар азхуд н амояд. 
Баъд аз итмоми мавзӯъи боби II феъл сар кардани мавзӯъи боби V мувофиқ мебошад, зеро дар асоси он сохта мешавад. Боби V феъл дар асоси илова кардани пешванди Та – ба феъли боби II сохта шуда, чунин шаклро мегирад: ТаФаЪЪаЛа. Он чунин маъноҳоро дар бар мегирад:

1) Баргардондагӣ нисбат ба навъи II феъл:

ЪаЛЛаМа – ёд додан  // ТаЪаЛЛаМа – ёд гирифтан.

2) Барои ба касбе ё чизе соҳиб шудан, кӯшиш намудан:

ҶаМуЛа – зебо будан //  ТаҶаММаЛа – худро оро додан.

Боби III феъл бо роҳи илова кардани ҳарфи алиф ба феъли боби I, яъне дар асоси вазни Фа:ЪаЛа сохта мешавад ва асосан, чунин маъноҳоро ифода мекунад:

1) Муомала бо шахси дигарро мефаҳмонад:

КаТаБа – навиштан  //  Ка:ТаБа –бо касе мукотаба кардан.
2) Барои иҷрои амал кӯшиш ё ин ки мусобақа кардан:

СаБаҚа – пеш гузаштан  //  Са:БаҚа – мусобақа кардан.

Барои хотирмон гардидани бобҳои феъл, пас аз гузаштани боби III фавран гузаштани боби VI ба мақсад мувофиқ мебошад, чунки дар асоси он сохта мешавад. Барои сохтани боби VI пеш аз феъли боби III пешванди Та– илова карда мешавад. Вазни чунин аст: ТаФа:ЪаЛа.

Боби VI чунин маъноҳоро ифода мекунад:

1) БаДаЛа – бадал кардан  //  ТаБа:ДаЛа – бо ҳам мубодила, додугирифт кардан.
2)  Сохтакорӣ, бардурӯғӣ, вонамуд кардани амалро ифода мекунад:

МаРиЗа – бемор шудан //  ТаМа:РаЗа – худро бемор вонамуд кардан.


Сипас, мегузарем ба боби IV феъл. Боби мазкур бо роҳи илова кардани ҳарфи Алиф пеш аз ҳарфи якуми боби I феъл ва сукун гирифтани ҳарфи якуми он сохта мешавад. Вазни боби IV феъл аФЪаЛа буда, чунин тобишҳои маъноӣ дорад:

1) Феъли мондаи боби I ба гузаранда табдил меёбад:

КаРуМа – карим будан  //  аКРаМа – киромӣ доштан.

2) Ба чизе нисбат додан, ё ин ки ҳисобидани касе ё чизе:

ЪаЗуМа – бузург будан  //   аЪЗаМа – бузург ҳисобидан.

3) Ба тарафе равона гардидан:

Ал–ЪиРОҚу – Ироқ //  аЪРаҚа – ба тарафи Ироқ рафтан. 


Феъли навъи VII ба воситаи илова кардани пешванди –ИН ба феъли боби I сохта шуда, чунин вазн дорад: ИНФаЪаЛа. Он маънои ногузарандагиро дорад, аммо нисбати феъли боби I муносибати гузарандагиро ифода мекунад (дар ин ҳолат субъекти амал вуҷуд надорад):

БаСаТа – паҳн кардан, густурдан //  ИНБаСаТа – паҳн шудан.


Феъли боби VIII ба воситаи илова кардани алиф пеш аз ҳарфи якуми боби I ва ҳарфи Т баъд аз ҳарфи якум сохта мешавад. Дар ин ҳолат ҳарфи якуми решагӣ сукун мегирад: ИФТаЪаЛа.тобишҳои маъноии он асосан инҳоанд:

1) Баргардондагӣ – маҷҳулӣ нисбати навъи I феъл, яъне агар навъи I амали гузарандаро ифода намояд, навъи VIII онро ба монда  табдил медиҳад. Дар чунин ҳолат маънои наъи VIII ба маънои боби IV монандӣ пайдо мекунад:
ҶаМаЪа  – ҷамъ кардан  //  ИҶТаМаЪа  – ҷамъ шудан.

2) Амалеро барои худ иҷро н амудан:

КаСаБа  –  ба даст овардан //  ИКТаСаБа  – барои худ ба даст овардан.
Вазни боби Х феъл ИФЪаЛЛа буда, ягон ранг ё норасоиро ифода менамояд ва доимо маънои гузарандагӣ дорад:

ҲаМиРа  – сурх будан //  ИҲМаРРа – сурх шудан.

Ниҳоят, боби Х феъл ба воситаи ҳамроҳ кардани пешванди ИСТа– ба феъли боби I сохта шуда, вазнаш чунин аст: ИСТаФЪаЛа. Он маъноҳои зеринро ифода мекунад:

1) Талаб кардан, ҷустуҷӯ кардан ва ноил гардидан ба он чизе, ки решаи калима маънои онро дошта бошад:

ХаРаҶа–баромадан   //  ИСТаХРаҶа – баровардан, ба даст овардан.

2) Маънои калима он чизеро, ки ифода намуда бошад, феъли мазкур шахс ё предметро ҳаммаънои он меҳисобад:

ҲаСуНа –хуб будан  //  ИСТаҲСаНа – хуб ҳисобидан..
3) Баъзан барои ифода намудани бобҳои дигари феъл низ истифода карда мешавад:

ЪаҶиБа – ТаЪаҶҶаБа – ИСТаЪҶаБа – ҳайрон шудан.

4) Табдил шудан ба предмете, ки исм маънои онро дорад:

НаСРун – уқоб  //  ИСТаНСаРа – уқобвор будан. 

Панҷ боби дигари феълҳои забони арабӣ хеле камистеъмол мебошанд, ё ин ки умуман дар гуфтугӯ истифода намегарданд. Омӯхтани онҳо низ барои аз худ намудани лексикаи забони мазкур аз аҳамият холӣ нест. Дар рафти омӯзиши чунин фарқиятҳои байни забонҳои арабию форсӣ, ба назар гирифтани он ва бо мисолҳои гуногун фаҳмонидани он баҳри осонии  кори таълим хизмат мекунад.  

Адабиёти асосии истифодашуда:

1. Э. Талабов.  «Араб тили», Тошкент, 1993.

2. Э. Талабов. Ўзбекча-русча-арабча сўзлашгич. Тошкент, 1989.
3.Миркобил Хасанов, М. Абзалова. Араб тили дарслиги.Тошкент. 2010. 

4. Ковалёв А.А., Шарбатов Г.Ш. «Учебник арабского языка». М; 1969 г.

5. Баранов Х.К. Арабско-русский словарь. М., 1989.

6. Борисов В.М. Русско-арабский словарь. Том 1. М, 1981.

7. Борисов В.М. Русско-арабский словарь. Том 2. М, 1982.

